Bæjarráð  Hveragerðisbæjar


Fundargerð 484. fundar


Ár 2008, fimmtudaginn 2. október  kl. 8:00 kom bæjarráð saman til fundar á skrifstofu bæjarins.

Mættir voru: Eyþór H. Ólafsson, Guðmundur Þór Guðjónsson og Róbert Hlöðversson.  
Ennfremur sat fundinn Aldís Hafsteinsdóttir, bæjarstjóri sem ritaði fundargerð í tölvu.

Eyþór H. Ólafsson formaður setti fund og stjórnaði.  
Formaður leitaði eftir athugasemdum við fundarboð en engar komu fram.

Eftirfarandi fært til bókar:   
1. Bréf sem borist hafa frá:.

1.1. Sambandi íslenskra sveitarfélaga frá 12. september 2008.
Í bréfinu er kynnt ný vefgátt þar sem hægt er að nálgast fundargerðir stjórnar sambandsins og gögn sem lögð eru fram á fundum hennar.
Lagt fram til kynningar.  
1.2. Samtökum sunnlenskra sveitarfélaga frá 16. september 2008.


Í bréfinu er rætt um þjónustu við innflytjendur á Suðurlandi. 
Bæjarráð tekur jákvætt í erindið.
1.3. Strætó bs frá 17. september 2008.

Í bréfinu er sveitarfélögum sem standa utan byggðasamlags Strætó bs boðin námsmannakort á kr. 31.000.-. 

Bæjarráð vísar í bókun sína frá fundi bæjarráðs þann 18. september s.l. varðandi afstöðu sveitarfélaga á höfuðborgarsvæðinu til námsmanna utan af landi.  Bæjarráð hvetur til þess að ákvörðun um gjaldfrjálsar almenningssamgöngur námsmanna gildi um alla þá sem stunda nám á höfuðborgarsvæðinu óháð lögheimili. 
1.4. Samgönguráðuneytinu frá 18. september 2008.


Með bréfinu fylgdi úrskurður í stjórnsýslumáli Ingileifar Kristjánsdóttur og Diðriks Jóhanns Sæmundssonar gegn Hveragerðisbæ þar sem fram kemur að ákvörðun skólanefndar Hveragerðisbæjar dags. 11. desember 2006 um að aðhafast ekkert frekar  í máli Diðriks og Ingileifar er staðfest.  
Lagt fram til kynningar og jafnframt vísað til skólanefndar.
1.5. Guðjóni Bragasyni og Jönu Friðfinnsdóttur frá 18. september 2008.


Í bréfinu sem er minnisblað til Sambands íslenskra sveitarfélaga er gefið út álit um gjaldskrárákvörðun vegna skólamáltíða.

Lagt fram til kynningar. 

1.6. Samgönguráðuneytinu frá 22. september 2008.


Í bréfinu er kynntur ársfundur Jöfnunarsjóðs sveitarfélaga sem haldinn verður 17. október n.k.


Bæjarráð staðfestir að Guðmundur Þór Guðjónsson verði fulltrúi Hveragerðisbæjar á ársfundinum. 
1.7. Bliki ljósmyndaklúbbi ódagsett.


Í bréfinu er kynntur nýstofnaður hópur áhugafólks um ljósmyndun á Suðurlandi. Jafnframt er óskað eftir styrk frá Hveragerðisbæ vegna starfsemi klúbbsins.

Því miður sér bæjaráð sér ekki fært að verða við erindinu. 

1.8. Heilbrigðisstofnun Suðurlands ódagsett.


Í bréfinu er boðað til ársfundar HSu sem haldinn verður 22. október n.k.

Bæjarráð samþykkir að bæjarstjóri verði fulltrúi sveitarfélagsins á ársfundinum.

1.9. Menntamálaráðuneytinu frá 23. september 2008.


Í bréfinu er kynnt framkvæmd samræmdra könnunarprófa í 10. bekk.

Lagt fram til kynningar.
1.10. Ólafi G. Stefánssyni frá 30. september 2008.


Í bréfinu óskar Ólafur G. Stefánsson eftir að skila inn lóðinni Dalsbrún 5-7.


Bæjarráð samþykkir að taka við lóðinni og endurgreiða þegar greidd gatnagerðargjöld sem verðbætast frá greiðsludegi miðað við vísitölu neysluverðs til verðtryggingar.  Tilboðsupphæð byggingaréttar endurgreiðist án verðbóta.  Þjónustugjöld tæknideildar og byggingarleyfisgjald endurgreiðast ekki.
1.11. Menntamálaráðuneytinu frá 23. september 2008.


Í bréfinu er tilkynnt um úthlutun úr námsgagnasjóði fyrir árið 2008. Grunnskólinn í Hveragerði fékk úthlutað kr. 893.211.-

Lagt fram til kynningar.

2. Tæknileg málefni.

2.1. Minnisblað frá bæjarstjóra vegna fyrirkomulags löggæslumála í Árnessýslu.


Lagt fram minnisblað frá bæjarstjóra vegna fyrirspurnar um löggæslumál í Árnessýslu.

Í minnisblaðinu kemur fram að samkvæmt svari sýslumanns er enn óljóst hver staða embættisins verður en það mun skýrast um leið og fjárlagagrunnur ársins 2009 verður lagður fram.  Ástæða er til að ætla að verði fjárlagagrunnur óbreyttur frá fyrra ári muni koma til uppsagna. Álag mun aukast á lögreglumenn, en löggæzlu verður sinnt áfram eftir beztu getu og ekki ástæða til að óttast að hún muni falla niður.

Bæjarráð mun áfram fylgjast með stöðu mála varðandi fjárveitingu til löggæslu í Árnessýslu enda er hér um mikilvæga grunnþjónustu að ræða sem allir íbúar sýslunnar eiga rétt á. 

2.2. Minnisblað frá menningar- og frístundafulltrúa vegna opnunartíma Sundlaugarinnar í Laugaskarði.

Lagt fram minnisblað frá menningar- og frísundafulltrúa vegna opnunartíma sundlaugarinnar í Laugaskarði.
Bæjarráð samþykkir tillögur menningar- og frístundafulltrúa sem fram koma í minnisblaðinu.  Opnunartími sundlaugarinnar í Laugaskarði verður því endurskoðaður og verður vetraropnun virka daga frá kl. 6:45 - 21:15 og óbreytt helgaropnun frá kl. 10:00 - 17:30.   Lagt er til að núverandi opnun (kl. 6:30) verði óbreytt til 15. október en þá taki ofangreint fyrirkomulag við. 


Ritari fundar, Aldís Hafsteinsdóttir, vék af fundi að eigin ósk og Hulda Sigurðardóttir tók við fundarritun.
2.3. Bréf frá Steingerði ehf frá 22. september 2008.


Í bréfinu óskar Hlutafélagið Steingerði ehf eftir umráðarétti yfir lóðinni Þelamörk 36 og í framhaldinu verði lóðin sameinuð lóðinni Breiðamörk 2.


Bæjarráð samþykkir að fela skipulags- og byggingafulltrúa að ganga frá sameiningu umræddra lóða í samræmi við samþykktir bæjarráðs frá 24. janúar 2008 og skipulags- og bygginganefndar frá 10.mars 2008.  Ennfremur samþykkir bæjarráð, í ljósi þess að nú er í gangi samkeppni um skipulag miðbæjarins, að vinningshafa samkeppninnar verði falið að breyta skipulagi lóðarinnar þannig að það falli að þeirri heildarmynd sem stefnt er að á miðbæjarsvæðinu.  Fyrri ákvörðun um að Landhönnun ehf verði falið að endurskoða tillögu sína að skipulagi lóðarinnar er því felld úr gildi. 


Erindið samþykkt samhljóða. 

Róbert Hlöðversson lagði  fram eftirfarandi bókun:


Undirritaður leggur til samþykkt verði beiðni Steingerðar ehf. um að 
Breiðumörk 2 og Þelamörk 36 verði sameinaðar. Vísað er í afgreiðslu bæjarráðs frá 24.janúar sl. um að komi til sameiningu lóðanna verði Steingerði ehf. gert að greiða fyrir fermetra aukninguna með tilsvarandi hætti og aðra lóðarhafar hafa gert á undanförnu árum. 

Það þýðir greiðsla samkvæmt verðskrá bæjarins um byggingargjöld auk byggingarréttar af lóðinni.Jafnframt er óskað eftir að samningur bæjarins við Steingerði ehf. verði lagður fyrir bæjarráð til samþykktar áður en samningurinn verði undirritaður fh.bæjarins.
Róbert Hlöðversson

Aldís Hafsteinsdóttir tók aftur við fundarritun. 

3. Fjárhagsleg málefni.
3.1. Samningur um heilsueflingu starfsmanna Hveragerðisbæjar.
Lagður fram samningur við Heilbrigðisstofnun Suðurlands um trúnaðarlæknisþjónustu, bólusetningu starfsmanna, heilsufarsmælingar, heilsufarsmat og fræðslu til starfsmanna.

Bæjarráð samþykkir samninginn og felur bæjarstjóra að undirrita hann.  Með samningnum er stigið stórt skref í heilsueflingu sem í heild miðar að því að bæta heilsu og líðan starfsmanna Hveragerðisbæjar.  Með samningnum er gert ráð fyrir fræðslu til starfsmanna, annars vegar almennri fræðslu sem snýr að starfsmönnum sjálfum og líðan þeirra og hins vegar sérhæfðri fræðslu sem lítur að þeirra fagi hjá bæjarfélaginu. Í boði verða valkvæðar heilsufarsmælingar og heilsufarsmat en með þeim fær hver starfsmaður upplýsingar um eigið heilsufar sem vakið geta til meðvitundar um mikilvægi bættrar heilsu.  Í boði verða nauðsynlegar bólusetningar og að auki mun trúnaðarlæknir starfa fyrir Hveragerðisbæ.  Mun hann sinna almennri þjónustu trúnaðarlæknis og hafa reglubundna viðtalstíma einu sinni í mánuði.  Hann mun verða til taks fyrir starfsmenn varðandi heilsuvanda sem rekja má til starfsumhverfis og áhættuþátta í því auk þess að vera til ráðgjafar vegna fjarvista starfsmanna í veikinda- og slysatilfellum. 
Gert er ráð fyrir kostnaði við samninginn í endurskoðaðri fjárhagsáætlun fyrir árið 2008.

3.2. Endurskoðun fjárhagsáætlunar fyrir árið 2008.

Bæjarstjóri lagði fram og kynnti endurskoðaða fjárhagsáætlun bæjarins 
fyrir árið 2008. 


Samþykkt að vísa áætluninni til bæjarstjórnar.  Greinargerð bæjarstjóra með endurskoðaðri áætlun verður send út með fundarboði bæjarstjórnar.
4. Verkfundagerðir.

4.1. Gatnagerð í Hveragerði 2008 frá  23. september 2008.


Fundargerðin samþykkt samhljóða.
4.2. Áhaldahús Hveragerðisbæjar frá 17. september 2008.


Fundargerðin samþykkt samhljóða.
4.3. Starfshóps um sundlaugina í Laugaskarði frá 30. september 2008



Fundargerðin samþykkt samhljóða.
5. Fundargerðir til kynningar.

5.1. Stjórnar Skólaskrifstofu Suðurlands frá 15. september 2008.
Fundargerð upp lesin og samþykkt. 

Fleira ekki gert og fundi slitið kl. 

Eyþór H. Ólafsson, (sign.) 


Róbert Hlöðversson,  (sign.)


Guðmundur Þór Guðjónsson, (sign)


Aldís Hafsteinsdóttir, (sign)

